
lavahli maiatuhluhlu hla’alua

ma kilaliali Miatungusuna, marua ucani sahli kilaliali, puavacangua

matumuhlu kiu’u, masahlina kiahlahlamu tarutaratakahla siruamia kiu’una,

marua sitamahlunga pangili aruami cacalaisa, apumiasa hlikilaliali malitanlu

taratarutukuhla ngahlana kiu’u, tuahla apatalakiahla cucutahlana hla

sitakuangusipina, maru acahli umucumu hlarangirangi, papuhla patausitakua

miataiarana, mataingala ia mara aneanu tuahlaa cucutahlanata maru
vuvulunga aparavacuku tahlana, maru ucani mataingala pakaritukahla
aruamimia kiu’u ma kaupaupangana, cucutahlana tam pualisuhlaisana,
ta’iaraisaka pautuamacuisana cucutahlanana ihlaisa hlalangu ’ihlicu
takuliacua, pimangana maiatuhluhlu cucutahlana, kuhlaisa tamuucu
pualisuhlaisana cucutahlanata, kana’ana ia ihlaisa maiatuhluhlu Hla’aluana

lavahlina.

ma kuraraua kiatasu’ara Miatungusu siaucani aarina ia, tumua
hlahlahlusa miararumana taruacucuvungu tapuhlaihliana, ihlaisa raahlina
malialualu hlahlusa kilaliali apikaunga, kilapungu kilaliali makuakuana ia,
malialualua raahlina pahlu malalalangua, makicunguhlu siausua sahli ia,

lualikihli, sipuavacanga matumuhlu ngahlan akiu’u, maru memua

sikisuahlamama, ma aisa kani’i lavahlina sakisupakaritakahlacu, amihla
lavahlina ia tuahla paramanga’a ahla’a kuapuaruma, ahla’a rutahlau
Hla’alua, hlimungahlu ahla’ana rutahlag, aunana mukakakua lalavahlia,
kani’i ia saparamanga’acua lavahlina, aparaukauka apukakuatatapirasua,
saicucanguhlacua tahlana Hla’aluana papapaci, marua tapililikasa, maru
mumua apatisangala murahlua ahla’a, angihlicuisa kucurungahla,
takuacahliaka tahlana Hla’alua, sa aparahlalangu ’ihlicucua Hla’aluana.
kuhlaisa, sahli kilalialina pingahla lavahlina, ku ucanisana mamua
tapuhlaihliana, ma patukua vahlita tapuhlaihliana, hlilemuka asasars,
minisuacu lemumuku asasara tapuhlaihliana, lavahlina marahlalanguta
Hla’alua ahlama kiariari, akuisa hlipararahlamana, patasuuru mangusipi ma
sasaruanana, tarutaraatakehluka ngahlana mangusipi, kuhlaisali,
tuahlamanaka cucu’u arupakarisana, ausi lavahlinaka, miaulusaitamana
kiariari, karakuhluatahlata apaiatuhluhlu lavahlina, maci muruacuka, ahla

tarikicangihlina, karukahle maiatuhluhlu tahlanata.

